
ЖҮКТІЛІКТІ ЖАСАНДЫ ТҮРДЕ ҮЗУДІҢ АЛДЫН АЛУДАҒЫ ДІНИ 
УАҒЫЗДАРДЫ ДЕРЕКТАНУЛЫҚ ТҰРҒЫДАН ТАЛДАУ

Мақалада жүктілікті жасанды түрде үзу бойынша діни уағыздарда (сүре аяттарында, 
хадистерде) бар өсиеттер талдау арқылы түсіндірілген. Біріншіден, жүктілікті жасанды түрде 
үзуге тікелей қатысты, кезекте алдын алу бойынша уағыздар жинақталған. Сондай-ақ, тікелей 
және жанама мағынадағы уағыздар бірдей талдауға алынды. Мұндағы басты мақсат кез-келген 
санаттағы тууға қабілетті мұсылман әйелдерінің жүктілікті жасанды түрде үзуінің алдын алу 
жұмыстарын ойластыру. Жылдар бойы толасымай отырған жүктілікті жасанды түрде үзудің 
алдын алу жұмыстарының қатарына діни уағыздарда айтылатын профилактикалық мәні бар 
материалды қосымша құрал ретінде қолдану мақсат тұтылып отыр. Мақсат жүктілікті жасанды 
түрде үзудің алдын алу бойынша эффективті әдіс-тәсілдерді ойластыруда дінде бар уағыздарды 
пайдалану қаншалықты оң нәтижелер беретінін осы сияқты зерттеулер арқылы сынап көру. 
Сондай-ақ, зерттеу біршама отбасыларының жүктілікті жасанды түрде үзубеуіне немесе 
жауапкершіліксіз жүкті болмауына көп жағдайда дін, яғни діни уағыздар кедергі болғанын сөз 
етеді. Жүктілікті жасанды түрде үзуде этикалық, медициналық салдарлардың көп жағдайда 
адамдармен ескеріле бермейтіні анықталып, ал діни уағыздар профилактикалық тұрғыдан тиімді 
болып келетіні астарлап айтылады.

Түйін сөздер: ислам, балиғат жасы, неке, түсік жасау, діни этика.

Source analysis of religious sermons on the prevention 
of artificial termination of pregnancy

The article interprets religious sermons (verses of surahs, hadiths) on artificial termination of 
pregnancy. To write this article, first, we have collected sermons directly related to the artificial 
termination of pregnancy, and then on the prevention of this problem. Direct and indirect sermons 
were also involved. The purpose of the organization of preventive work on artificial termination of 
pregnancy in Muslim women of any age.The main goal of the researchers is to introduce religious 
sermons as a method of struggle to reduce the number of artificial abortions that do not stop for 
many years. During the test, the effectiveness of existing religious sermons, their impact on positive 
results; for further use as a method to prevent artificial termination of pregnancy. The researchers 
also noted that in most cases, religion, that is, religious preaching, prevented many families from 
circumventing abortion, and realized the irresponsibility to themselves. And also, the question is 
raised about the non-effectiveness of ethical, medical methods to reduce artificial abortion, people 
have stopped taking into account their complications, but oddly enough, religious sermons are be-
ginning to be effective on this issue.

Источниковедческий анализ религиозных проповедей по профилактике 
искуственного прерывания беременности

В статье интерпретированы религиозные проповеди (аяты сур, хадисы) по искусственному 
прерыванию беременности. Для написания статьи, во–первых, собраны проповеди непосред-
ственно касающееся по искусственному прерыванию беременности, после по профилактике 

данной проблемы. Так же прямые и косвенные проповеди тоже были задействованы. Цель ор-
ганизация профилактических работ по искусственному прерыванию беременности у мусуль-
манских женщин любого возраста. Главная цель исследователей ввести религиозные проповеди 
как метод борьбы для снижения числа искусственного прерывания беременности, которые не 
прекращаются на протяжении многих лет. В ходе проверить, эффективность существующих в 
религии проповеди, их влияние на положительные результаты; для дальнейшего использования 
как метод по предотвращению искусственного прерывания беременности. Исследователи также 
отметили, что в большинстве случаев религия, то есть религиозные проповеди, препятствовали 
тому, что многие семьи обошли аборт, и осознали безответственность перед самим собой. А так 
же, поднимается вопрос о не эффективности этических, медицинских методов по снижению ис-
кусственного прерывании беременности, люди перестали учитывать их осложнений, но как ни 
странно религиозные проповеди начинают быть эффективными по данному вопросу.

Ключевые слова: ислам, возраст балигат, брак, аборт, религиозная этика.

Кіріспе

Қоғам дамығанмен көнеден бергі мәселелер 
шешімін таппай келеді. Кейбір мәселелер қо-
ғам нан қоғамға өтіп күрделенуде. Осындай 
мәсе лелердің бірі жүктілікті жасанды түрде үзу. 
Зерт теу үдерісінде жүктілікті жасанды түрде үзу 
күн тәртібінде өзекті екені анықталды. Сондай – 
ақ жүктілікті жасанды түрде үзу жаһанды мәсе-
ле лердің бірі.

Зерттеуде қолданылған деректер көзін негі-
зінен діни материал қоры, атап айтқанда Құран 
Кәрім сүрелері, аяттары және хадистер құрайды. 
Діни материал – қосымша деректермен және ғы-
лыми зерттеулермен салыстырылып талданды. 
Мақала исламда жүктілікті жасанды түрде үзу 
бойынша бекітілген зерттеудің бір бөлігі болып 
табылады.

Тақырыпты таңдауды дәйектеу және мақ-
саты мен міндеттері

Тақырыпты зерттеуге жүктілікті маңызды 
себепсіз жасанды түрде үзудің етек алуы се беп 
болды. Жағдай мұсылмандар діни басқарма сы-
ның назарына ілігіп отыр. Жүктілікті жасанды 
түрде үзуге исламның көзқарасын ескеріп, бұл 
отаны мұсылман өкілдерімен маңызды се беп-
сіз (медициналық) іске асыру дінге қайшы еке-
нін көпшілікке түсіндіру маңызды. Жалпы, 
жүк тілікті жасанды түрде үзу әлемдік деңгейде 
шешімін таппаған, жоғарыда айтып кеткендей 
көнеден бергі тарихы бар, енді жаһанды мәселеге 
айналып отыр. Бір қызығы жүктілікті жасан-
ды түрде үзу бірқатар ислам дінін ұстанушы 
халықтарда, оның ішінде қазақ халқында ХХ 
– ға сырдың бірінші жартысына дейін мәселе 
ретінде туындамаған. Жалпы мақаланың мақ
саты жүктілікті жасанды түрде үзудің алдын 
алу жолында исламда бар уағыздарды талдау, 

сондай – ақ оларды тиімді қолдану жолдарын 
жаңғырту зерттеудің міндеті болып отыр.

Ғылыми зерттеу әдіснамасы

Зерттеуде деректану саласының тарихилық, 
салыстырмалық және сыни талдау әдістері  қол-
данылды. Әдеттегідей, тарихилық әдіс – мақа-
ла тақырыбының мәнін (тарихын) бір жүйеде 
жет кізуге септігін тигізді; жүйелі ойдың қа лып-
тасуында, деректердің рет ретімен тізбекте ліп 
қолданылуында маңызды рөл ойнады. Са лыс-
тырмалық әдісі – деректерді іріктеуде, мақала-
ның шыншылдығын, ғылымилығын арыттыру да 
қажет болды. Өзге тілдердегі деректерді ау-
дару үшін лингвистика, деректердің уақытын 
анықтауда хронология салалары, қосымша та-
рихи пәндер қатарынан қолданылды. Діни де-
рек тердің мазмұнындағы астарлы, жанама мә-
лі мет терді сөйлетуге герменевтикалық әдіс 
пай да ланылды.

Негізгі бөлім

Исламда діни – этикалық тәрбие отбасынан 
басталады. Отбасында ұл мен қызға берілетін 
мұсылмандық тәрбие, олардың уақытымен үй-
ле нулерін қатал қадағалауға негізделген. Құ-
ран Кәрімде «Нәбә» сүресінде: «Сендерді 
жұп–жұп етіп жараттық» деп жазылған. Мазмұ-
нын да: «Жердің тепе-теңдігін сақтап әрі оны 
қимылдатпау үшін тауларды қазық еткені. Және 
барлық мақлұқаттар мен өсімдіктерді аталық 
және аналық етіп жұбымен жаратуы» (Серікбай, 
2020: 1) жер бетіндегі адамзаттың, міндетті түрде 
жұп-жұп болып өмір сүруі тепе-теңдік кепілі деп 
түсіндірілген. 

Мұхаммед Пайғамбар: «Құл үйленген кезде 
діннің жартысын кәміл орындаған болады. Ал, 
енді қалған жартысы бойынша (немқұрайлы бо-

Жүктілікті жасанды түрде үзудің алдын алудағы діни уағыздарды деректанулық тұрғыдан талдау

лудан) Алладан қорықсын», (Жұмағұлов, 2020: 
1) – деп үйленудің діннен екендігін айтқан. Сон-
дай–ақ «Айшадан жеткен риуаятта Алланың 
Елшісі: «Неке – менің сүннетім. Кімде-кім менің 
сүннетіме амал етпесе, ол менен емес. Сондықтан 
да үйленіңдер, мен Қиямет күні басқа үмбеттерге 
сендердің көптіктеріңмен мақтанайын» деп, 
(Жү сі пов, 2021: 1) ер мен әйелдің үйленуін нақ-
ты лаған. Хадис мазмұнындағы басты уағыз бар-
ша мұсылманды үйленуге үгіттеу. Бұл уағыз 
көп шілікпен орындалған жағдайда, көптеген 
ке лең сіз мәселелерді болдырмаудың алдын ала-
ды. Соның қатарында жүктілікті жасанды түрде 
үзу дің алдын алу уақытымен үйленуге тікелей 
қатысты. Уақытымен отбасын құрған жастар, 
оның ішінде қыздар келеңсіз жағдайларға тап 
бол майды. Уақытымен үйленген ер бала шама-
сын ша бос жүріске салынбайды. Ислам діні 
үгіт теп отырған уақытымен үйлену уағызы, әсі-
ресе бүгінгі таңда орындалмай жүрген ағым дар-
дың бірі, ал үйлену жүктілікті жасанды түр де 
үзуді болдырмаудың және алдын алудың бас-
ты профилактикасы. Пайғамбар келесі бір ха-
ди сінде: «Ей, жастар тобы! Іштеріңнен кімнің 
кү ші жететін болса – үйленсін. Өйткені үйлену 
ар қылы ол көзін харамдарға қараудан сақтайды 
әрі мүшесін қорғайды. Ал, егер кімнің күші жет-
пей жатса ауыз бекітсін. Өйткені ораза – оның 
қал қаны» (Жүсіпов, 2021: 1) деп, үйленудің қо-
ғамда атқаратын этикалық қызметін, әйел қауы-
мы алдындағы мәдениетін, адамдар арасын да 
келеңсіз жағдайды болдырмау тәртібі деп бел-
гі леген. Хадистің жазылған уақытын ескере тін 
бол сақ, уағыз осы күнге дейін маңызын жой ма-
ған. 

Шариғат бойынша отбасында ата-ананың ба-
лалары алдындағы басты парызы балиғат жасы-
на толған ұл мен қызды, міндетті түрде некеге 
тұрғызып, шаңырақ көтерту. Яғни үйлендіру, 
отбасын құрғызып, балалы-шағалы болуын 
қадағалау. Мұндағы діннің жаһанды мақсаты 
қоғамда балиғат жасынан асқан некеге тұрмаған 
ер мен әйел болмау керек, некеге тұрмау ислам 
бойынша, қай жағынан алып қарасада дұрыс 
ағым емеc. Ислам бойынша ержеткен бала-
сын әрбір ата-ана үйлендіруге міндетті. Ержет-
кен ұл, қызды уақытымен үйлендірмесе, онда 
шаһауаты себепті істелген күнәға тек ұл-қызы 
емес, ата-аналары да жауапты. Шариғат бой-
ынша, маңызды шарт – некеге отырушылардың 
міндетті түрде кәмелетке толған (жоғарыда 
айтқан балиғат жасына толуы), ақыл-есі бүтін, 
жақын туыс болмауы тиіс. Пайғамбар: «Біздің 

жол отандасу. Кімде-кім мұннан қашқақтаса – 
біздерден емес» – деген (Өсерұлы, 1994: 78).

Балиғат жасы – шариғат бойынша ұл бала-
ларда он екі, қыз балаларда тоғыз жасқа тол-
ғаннан басталады. Яғни еркектік және әйелдік 
бел гілері көрінгеннен бастап, ұлдар ержеткен, 
қыз дар бойжеткен болып есептеледі. Егер көр-
се тілген жастарында физиологиялық тұрғы дан 
ересектік белгілер көрінбесе, ұл да, қыз да он 
бес жасында балиғатқа толған. Бұл жайында 
фиқһ кітаптарында: екі имам (Әбу Юсуф пен 
Мұхаммед): егер аталған белгілері көрінбесе, 
екеуі де (ұл да, қыз да) он бес жасында балиғат 
жа сына толады, делінген. Яғни ислам дінінің 
үкімі осы. Сонымен балиғат жасының ең төменгі 
көрсеткіші ұлдар үшін – он екі жас, ал қыздар 
үшін – тоғыз жас (Убайдулла ибн Масғұд, 2021: 
1). Балиғат жасына толудың негізгі себебі дене-
ден мәнидің шығуы. Бұл жөнінде Нұр сүресінің 
59 – аятында: «Өз қатарларыңдағы балаларың 
балиғат жасына толғанда үлкендер рұқсат сұра-
ғандай (әсіресе жатын бөлмеге) рұқсат сұра-
сын» (Кулиев, 2020а: 24-27) делінген. Аятта 
«сендердің балаларың балиғатқа жеткен кез де» 
– деп айтылады. «Балиғатқа жеткен» деген сөз 
аятта «хулум» деп берілген. «Хулум» сөзі ұйық-
тап жатқан кезде енуыздың (шәует, ұрық) 
шығуы деген мағынада. Ұл мен қыз, екеуінің 
де балиғатқа толу жасы әдетте он бес жастан 
аспайды. Ер жетіп немесе бой жетіп, ұл мен 
қыз «біз балиғат жасына толдық» десе, олардың 
сөздері қабылданады. Оларға балиғат жасы-
на толған адамдардың үкімі жүреді (Бұхари, 
2021: 1). Сонымен қатар «рұқсат сұрасын» деп 
отырған мағына, әр бір балиғат жасына толған 
бала, қай уақытта болмасын, мейлі таңертең, 
түсте, кешкісін жатын бөлмеге, міндетті түрде 
рұқсат сұрап кіру керек, ол жөнінде, әрі қарай: 
«Жатын бөлмеге үш уақыттан басқа (шешінетін 
уақыттар, жалаңаштанатын) рұқсатсыз кіруге, 
тек балиғат жасына толмаған балаларға бо-
лады» (Кулиев, 2020а: 24-27) делінген. Мұн-
да  ғы мағына, жыныстық жасқа толған жас-
өспірімдерді тал жасынан бастап, кішігірім 
эти кет терді орындау арқылы тиым қойылатын 
әре кеттерге бармауының алдын алу. Жатын бөл-
меге рұқсатпен кіруді қадағалаудағы мақсат, 
жы ныс қатынасы орындалатын жерден бастап, 
оған қатысты барлық әрекеттердің дінмен қатал 
қада ғаланатынын, әр бір балиғат жасына толған 
баланың бойына уағыздар арқылы сіңіру.

Сондай-ақ, дін балиғат жасына толған ұл 
мен қыздың, дер кезінде некелеспей, уақытты 

ұзартып, үйленуді шегерте беруіне бірден-бір 
қарсы, яғни үйлену уақыты созыла бермеу ке-
рек. Үйлену бойынша келесі уағызда «Сендер-
ге оған тұрақтауларың үшін өз жыныстарыңнан 
жұбайлар жаратып, араларыңа сүйіспеншілік, 
мейірімділік пайда қылғандығы да оның бел -
гілерінен. Сөз жоқ, осыларды ойлаған елге бел-
гі лер бар»; сондай-ақ, «Іштеріңдегі бойдақ тар-
ды (ер жеткен ұл, қыздарды, тұл ер, әйелдерді) 
қолдарыңдағы құл, күңдердің дұрыстарын үй-
лен діріңдер. Егер олар кедей болса, Алла өз кең-
шілігімен оларды байытады. Алла аса кеңші лік 
иесі, толық білуші» (Крачковский, 2021: 1) деп, 
үйлену әрбір адамға қатысты екені нақты жет-
кізілген. Сонымен, ислам үйленуге қатысты өз 
үкімін нақты жеткізген. Сүре аяттары мазмұ-
нын  да қоғамда барлық пенде үйлену керек деген 
ма ғына жатыр. Үйлену – шариғат бойынша адам 
болмысын толықтыратын, жетілдіретін байланыс. 

Шариғат христиан дініндегі тәркідүниелік 
(монахтық) дәстүрімен келіспейді. Өйткені 
мұн дай әдеттер адамның әу баста жаратылған 
бол мысына қарсы, адами қажеттіліктерді, мүд-
де лерді жоққа шығару, жаратылыс сипатқа қар-
сы шы ғу. Бұған дәлел: «...тәркідүниелікті олар 
өз дері тауып алды, біз оларға Алланың ра зы-
лы ғын іздеуді ғана міндеттеп, ал оны (тәр кі дү-
ние лікті) міндеттемеген едік. Алайда олар оны 
(аталған міндетті) дұрыс сақтай алмады. Олар-
дан иман келтіргендерінің сыйын бер дік, алай-
да олардың көбі – пасықтар» (Кулиев, 2020: 
27). Пайғамбар хадистері де осы ұста ным ды 
нақ тылай түседі. Байһақидың Сағыд ибн Әбу 
Уақ қастан жеткізген хадисінде былай делін ген: 
«Алла бізге тәркідүниеліктің орнына таза ха-
нифилікті (яғни, өңі бұзылмаған саф таза ді ни 
дәстүрді) берді» (Крачковский, 2021: 1). Та ба-
рани мен Байһақилердің таратқан бір риуаят-
та рында Пайғамбар: «Кімде-кім үйленерге жа-
ғ  дайы жеткілікті бай бола тұрып үйленбесе 
ол менен емес» (Муслим, 2018: 1) – деген. 
Сондай-ақ, «Ал, мен бұдан былай әйелдерге еш 
жақындамаймын әрі ешқашан да үйленбеймін» 
– деген адамға, сол кезде Пайғамбар келіп: «Әлгі 
сөздерді айтқан сендер ме? Ал, мен болсам, 
уаллаһи, Алладан сендерден артық қорқамын, 
сендерден артық тақуалық қыламын. Алай-
да ораза тұтамын – аузымды ашамын, намаз 
оқимын, ұйықтаймын және әйелдеріммен де 
қосыламын. Кімде-кім менің осы сүннетімнен 
бас тартса, ол менен емес» (Ибн Маджа и аль-
Хаким, 2021: 1) деп шешімін нақты білдірген. 
Үйленуге қатысты аяттардағы өсиетті орындау 

«неке» деп аталады. Үйлену мақсатында ер адам 
некеге тұру үшін, алдымен бірнеше талаптарды 
орындауы парыз, алдымен төмендегі деректегі 
мәліметке сәйкес: «Әһлу сүннет имамдары Ха-
нафи мазхабының ғұламасы, Әбу Ханифаның 
шәкірттері Имам Мухаммад, Имам Малик және 
Имам Шафиғидың пікірлері бойынша неке 
қиылу үшін қыздың әкесінің рұқсаты керек», 
қыздың қамқоршысының рұқсатысыз қиылған 
неке – мауқуф. Яғни, ата – анасы құптамайынша 
ерлі-зайыпты атана алмайды. Имам Мұхаммад 
«... қыздың қамқоршысы оның рұқсатынсыз неке 
қиылғандығын білсе, некені бұза алады, құптай 
да алады деген. Жасырын қиылған неке әлсіз, 
жауапкершілігі төмен болады»; Пайғамбар: 
«Шариғатқа қайшы үйлену мен шариғатқа сай 
үйленудің ара жігін айыратын нәрсе дабыл 
қағып, жария ету» (Алмаханов, 2017: 1) деген. 
Пайғамбар хадисін үлгі тұтқан қазақ халқы ата-
ананың батасын алып, дастарқан жайып дәм 
беріп, беташар жасап үйленгендігін той арқылы 
жариялаған. Үйленуді неке арқылы іске асыру 
үшін, орындау керек басты парыз оны жария 
ету. Яғни, ер мен әйелдің некеге тұрғанын бар-
ша қауым білу керек. Мұндағы мән неке ішінде 
орындалатын: жыныстық қатынас, кейін сәби 
дүниеге әкелу және т.б. шаралар жасырынсыз, 
діни тәртіпке сай жүру керек. Жыныстық қатынас 
тек қана неке ішінде орындалу керек. Бұл діни та-
лап шектеулік болып көрінгенмен, адамдардың 
хайуандардан бөлек тіршілік екенінің, қоғамның 
дұрыс жолмен өрбуінің кепілі. Ислам бойын-
ша адамның жыныстық қатынасқа түсу тәртібі, 
сезімін қадағалау қажетілігі түсіндірілген. 
Адам құштарлық сезімін қанағаттандыруда дін 
қоятын шектеуліктер мен талаптарды ұстану 
керек. Құштарлық сезім адамға берілген сана-
мен қадағалану керек. Талапты мұсылманның 
қадағалау қадағаламауына дін кепілдік 
бермейді; егер адам нәпсіге бой алдыратын 
болса хайуанға айналады, өзіне тұлға ретінде, 
жанұясына, жалпы қоғамға кір келтіреді; бірақ, 
құштарлық сезімді қадағалау тәркідүниелік өмір 
сүру салтына ұласпауы керек. Бұл Алланың 
адамға берген табиғи сезімдеріне, оның ішінде 
жер бетінде ұрпақ жалғастыру қасиетіне қарсы. 
Адамның табиғи сезімдеріне қандайда бір 
шектеуліктер жоқ. Дегенмен орын алуы мүмкін 
дұрыс емес әрекеттерге тиым қойылған. Мұндай 
шектеуліктер, исламға дейінгі діндермен, яғни: 
азғындыққа, зинақорлық және жезөкшелікке 
тиым қойылған. Бірақ неке мен үйленуге рұқсат 
бар. Ислам некені қолдап, сол дұрыс жолды 

таңдаған, бірақ ер мен әйелдің тәркідүниелікке 
көшіп, барлық әлемнен оқшаулануына қарсы, 
себебі мұндай жағдайдағы адамдар табиғи 
қажеттіліктерін орындай алмай, жер бетінде адам 
қалмаған болар еді (Аль-Кардауи Юсеф, 1994: 
65-66). Адамға табиғатпен берілген жыныстық 
сезім тек қана неке ішінде қанағаттандырылуы 
керек. Адамға берілген бұл сезімді неке ішінде 
өтеу, жоғары да айтып кеткендей исламға дейінгі 
діндерде қарастырылған. Ер мен әйел аралық 
жыныстық қатынасты христиан діні шеңберінде 
қарастыратын болсақ: «Библия отпределяет 
сексуальные отношения как дар Бога человеку. 
Дар, который человек может осуществлят для 
взаимной радости в рамках брака» (Бюне, 1993). 
Яғни, жыныстық қатынас неке ішіне орында-
луы керек; «Только тогда, когда наше общения 
с Богом ничем не омрачено, а сердце преиспол-
нено им самим, мы можем поставить сексуаль-
ные отношения на то место на шкале жизнен-
ных ценностей, которое полагается им согласно 
Библии. Утешайся Господом, и Он исполнит 
желания сердце твоего» (Бюне, 1993). Дін адам-
зат алдында, бірінші орынға діни міндеттерді, 
кейін, оны орындаған жағдайда пенденің «жер 
қажеттіліктерін» орындайтынын меңзеп отыр. 
Әрі қарай, «Интимные отношения – не толь-
ко производства, потомства, но и нормальное 
следствие счастливого духовного и сердечного 
общения, выражение гармоничного уединения в 
духе, в душе и теле при взаимном уважении друг 
к другу» (Бюне, 1993); ер мен әйел аралық жақын 
қарым-қатынастың (төсек қатынасы) ұрпақ 
жалғастығындағы маңыздылығымен қатар, адам 
дені, тәні және жаны аралық байланыстың дұрыс 
өрбуінің кепілі екені баяндалып отыр. Қазіргі 
психология, медицина салалары тұрғысынан 
айтқанда адамзат өміріндегі ер мен әйел аралық 
төсек қатынасы қажеттілігінің адам дені үшін 
маңыздылығы, түбегейлі түрде түсіндіріліп, 
бірақ бұл қатынастың, неке ішінде орындалуын 
талап етіп қояды. Аталмыш уағыз-тәрбие інжіл 
кітабы желісімен: «Почему оставит человек отца 
своего и мать и прилепится к жене своей, и бу-
дут двое одна плоть» (Бюне, 1993) деп, ер мен 
әйел үйленгеннен кейін «айырылмас тұтасқа» 
айналатыны баяндалған. Ұқсас мәлімет ислам 
дінінде, Бақара сүресінде «... сендер (ер мен 
әйел) бір – бірлеріңнің киетін киімісіңдер ...» 
(Өсерұлы, 1994: 76-77) деп берілген. Діндерде 
бар ұқсастықтарға келетін болсақ, христяндар: 
«Не уклоняйтесь друг от друга, разве по согла-
сию, на время для упражнения в посте и молитве, 

а потом опять будьте вместе, чтобы не искушал 
вас сатана невоздержанием вашим» (Бюне, 1993) 
деп уағыздаса, исламда да ерлі зайыптылардың 
жыныстық қатынасқа түспейтін шақтарының 
бірі – отыз күн ораза ұстау уақыты. 

Сайып келенде, өзге діндерде де, неке 
құрудың мақсаты – адамзат өмірің дұрыс 
өрбуімен сабақтасады. Некесіз қатынас, Інжіл 
бойынша: «Бог определил брак как рамки, в ко-
торых могут осуществляться сексуальные от-
ношения. Всякое использование сексуальных 
отношений вне брака Библия называет прилюбо-
деянием, блудом, развратом, нечистотой» (Бюне, 
1993); исламда бұл әрекет – зинақорлық деп ата-
лады. Христян дінінде некеге дейін ер балаларға 
келесі талаптар қойылады: «Если исходит из 
того, что, как правило ответственность за семью 
молодой человек в состоянии нести только с 19 – 
25 летнего возраста, то это означает, что молодой 
христианин, серьезно решивший следовать Хри-
сту, 6 – 12 лет до вступления брака должен жить 
в сексуальном воздержании» (Бюне, 1993). Осы 
сын уақытында әрбір христиан діні өкілі өзінің 
болашағына дұрыс жол салады. Осы жылдарда 
құдай көмегі арқылы нәпсі қызығушылықтарын 
жеңіп тұлға ретінде қалыптасады немесе тө-
зімділік танытпай құлайды, жеңген адам әрі 
қарай құдай назарындағы дұрыс адамға айнала-
ды. Жастық шағында жан-жақтан қызықтырған 
нәпсі қызығушылықтарына мойынсұнбай, кер-
сін ше одан сайын құдайға жақындай түседі. 
Не месе нәпсі қызығының тәлкегіне айналады. 
Әрине, дәл осы жылдар аралығында жас хри-
стианды жолдан тайдырмақшы болып түртіуші 
күштердің әрекеттері сезіледі. Сондай-ақ, жас ер 
жігіт пен қыз аралық достық қарым-қатынасы 
Інжіл заманында мәселе ретінде көтерілмеген. 
Себебі ер балалар мен қыз балалар қатал түрде 
екі бөлек тәрбиеленген (Бюне, 1993). Мұндағы 
мағына жігіт пен қыз аралық құштарлық сезімнің 
алдын алу, себебі оның некеден бұрын басталуы 
жақсылыққа апармайтыны белгілі. Құштарлық 
сезімнің уақытынан бұрын басталуына дін 
қарсы. Ал неке жөнінде: «В Кор. 1 ясно сказано, 
что брак – дело хорошое и верное. Для безбрачия 
существует лишь одна причина. «Неженатый 
заботится о Господнем, как угодить Господу» 
(Бюне, 1993). Мұнда үйленбеген жігіт уақытын 
тек қана құдай жолына берсе, үйленген жігіт – 
отбасына бөледі. Үйленбеуді жауапкершіліктен 
қашу, өзіне көп уақыт бөлу деп түсінуге бол-
майды, толықтай құдай жолына мойынсұну деп 
түсіну керек. Дегенмен дін әрбір адамның некеге 

тұруын қалайды, ал құдай жолын таңдағандар, 
өз шешіміне нақ сенімді болу керек. Ол жөнінде: 
«Но, кто непоколебимо тверд в сердце своем и, 
не будучи стесняем нуждою, но будучи властен 
в своей воле, решился в сердце своем ...» деп 
хабарланса, келесі мәліметте «Лучше вступить 
в брак, нежели разжигатся и дальше во избе-
жание блуда, каждый имей свою жену» (Бюне, 
1993) делінген. Сондай-ақ Інжіл бойынша хри-
стан діні өкілінің дінсізбен неке құруына үзілді-
кесілді қарсы, себебі, уағыз бойынша: «Не пре-
клоняйтесь под чужое ярмо с неверным. Ибо 
какое общение праведности с беззаконием? Что 
общего у света со тьмою? Какое согласие между 
Христом и Велиаром? Или какое соучастие вер-
ного с не верным?» деп, қарсылық білдірген. Ал 
зейнақорлық жөнінде: «Кто же прелюбодейству-
ет с женщиною, у того нет ума; тот губит душу 
свою, кто делает это; побой и позор найдет он, 
и безчестие его не изгладится» (Бюне, 1993) деп 
қатал сынап, үкімін жасаған.

Жыныстық құштарлықты басу, тежеу, тоқ-
та ту дұрыс емес, тек қана оның уақытымен өте-
луіне жағдай жасаған дұрыс. Ол үшін әрбір адам 
ислам діні уағыздап отырған балиғат жасын 
ес керіп, уақытымен некеге тұру керек. Қа зір гі 
қоғамда заманауи үйлену, тұрмыс құру жас көр-
сет кіші біршама өзгерген. Бірақ отбасын құру 
сал тын ұстанған жөн.

Сонымен, ислам оқымыстылары үйленудің 
қоғам мәдениетіне, адам денсаулығына қажет ті-
лігі мен пайдасын; үйлену тек нәпсі қажеттілігін 
өтеу емес, биологиялық мұқтаждықты дұрыс 
жолмен реттеу деп түсіндіреді. Осы тұрғыдан, 
ислам оқымыстылары үйлену бойынша төменде-
гідей тұжырымдар жасаған:

біріншіден, адамзат ұрпағын сақтау – үй-
лену арқылы адамзат тегі көбейеді, тұқымы 
жойылмай, ұрпақ соңынан ұрпақ ауысып, кө-
бейе береді. Құран Кәрімде үйленудің осы бір 
хик меті назардан тыс қалмаған. Осы тұрғыдан, 
«Ал ла Тағала сендер үшін өз қабырғаларыңнан 
жұ байларыңды жаратты, одан сендерге ұрпақ 
сыйлады және несібелерін берді. Сонда да олар 
өті рікке сеніп, Алланың мейіріміне сенбей ме?» 
(Кулиев, 2020: 72) деген дерек бар;

екіншіден, текті сақтау – яғни, ұрпақтар 
ауысып, өз тектерін біледі. Некеге тұрып, үй лен-
беген жағдайда тектілік бұзылар еді. Соны  мен 
неке азғындыққа, зинақорлық және жезөкше лік-
ке тоқтау болып есептеледі; 

үшіншіден, қоғамдық ахлақты сақтау – 
не кеге тұрып үйлену адамдарды ахлақтық, 

адамгершілік ұстанымдардан және қағидат тар-
дан шығып кетуден қорғап сақтайды; 

төртіншіден, аурулардың алдын алу – үйле-
ніп, некеге тұру, харам қарым–қатынастан және 
зинақорлық алдарынан тарайтын ауру түрлерінің 
алдын алады; 

бесіншіден, рухани әрі психологиялық жай 
табу – некеге тұру, үйлену арқылы жұбайлардың 
арасында сүйіспеншілік және мейірімділік қа ты-
нас орнайды. Алла Тағаланың адамды әу бас та 
жаратқандағы қағидасы. Қасиетті Құран Кәрім-
де: «Алла Тағаланың белгілерінің бірі – сендердің 
өздеріңнен, олардан тыныштық табуларың үшін 
жұбайлар жаратуы өз ара махаббат және мейірім 
орнатуы болды. Шын мәнінде мұнда ойланған 
адамдар үшін белгілер бар» (Кулиев, 2020: 21). 
Аятта ер мен әйел аралық байланыс, олардың 
жан тыныштығына ие болуына әсер ететінін, 
бірақ мұның неке ішіне орындалу керектігін ай-
тып отыр. 

Имам ибн Аль-Кайим өзінің «Ат-тибб Ан-
Набави» (Пайғамбар медицинасы) кітапбында 
Пайғамбар атынан жыныстық қатынастың ден-
сау лыққа және т.б. пайдалары жөнінде: «бі-
рінші ден, адам нәсілін сақтау және көбей ту...»; 
екіншіден, ер адам бойында ұрықты ұзақ уақыт 
сақтамау; жыныстық қалау сезімін қана ғат-
тан дыру...» (Кулиев, 2020: 21) деген. Сонымен 
қатар, дәрігерлер жыныстық қатынастың болуы 
адам денсаулығының дұрыс өрбуінің бір түрі 
деп түсіндіреді. Еще одна его полезная сторона 
такова, что он помогает опускать взор, способ-
ствует самообладанию, позволяет воздержи-
ваться от запрещенного, в том числе и женщи-
нам. Бұл адамға екі дүниеде де сауап, әрі дұрыс 
жол. Сондай-ақ, Пайғамбар өз әйелдерімен дер 
уақытында жыныстық қатынасқа түсіп отырған, 
және бұл жөнінде: В вашем мире дорогими для 
меня были сделаны женщины и благовония (Ах-
мад и Ан-Нисаи) деген (Аль-Кайим, 2020: 1).

Сондай-ақ, биологиялық мұқтаждық уа қы-
ты мен өтелген кезде, ер мен әйелдің, әсі ресе 
әйелдің гормоналдық жүйесі дұрыс бағыт ала-
ды, мұнда түрлі медициналық ауытқушы лық-
тардың орын алмайтыны меңзеліп отыр. Мә-
селенің ме дициналық күрделілігі, заманауи 
зерттеулер де егжей-тегжейлі зерттеліп, сал дар-
лары бойынша тұжырымдар, интернет же лі-
сінде кең тараған ақпараттардың бірі. Мысалы 
«әйелдердің жыныстық мүшелері әлсіз күй ге 
түсіп, гинекологиялық ауру түрлері пай да бола 
бастайды. Жыныстық қатынасқа жиі түспе ген-
дік тен жыныс мүшелерінде қан ұйуы, әр түрлі 

гинекологиялық аурулардың түрлері (фибромы, 
кисты, аднексит), сондай-ақ гормондық дис ба-
ланс ерлер мен әйелдерде бірдей бұзылуы мүм-
кін. Ерлерде тері бөртуі, агрессия және жүйкелік 
ауытқу синдромдары, әйелдерде коллаген аз бө-
лініп, уақытынан бұрын қартайуы, салмақ қо-
сып, ұйқы бұзылып, спирттік ішімдіктерге деген 
әуестік басталуы мүмкін» (24 Здоровье, 2020: 1). 
Шынтуайтында исламдық уағыздарды ескерген 
жағдайда алын алуға болатын синдромдар.

Уақытымен тұрмыс құрған қыз табиғи фи-
зиологиялық мүмкіншіліктерін тұрмыс құрған 
әйел статусында ашық, дер уақытында орындай-
ды. Бұл әйелдің физиологиялық және психо ло-
гиялық денінің сау болуының кепілі, егер кер  сінше 
болса, зерттеуші А.М. Свядощаның мәлі метті 
бойынша: «15% әйелдер білікті сексопато лог, 
сексолог, психолог мамандардың кө ме гіне жү гін-
ген. Көп жағдайда, шешілмеген жы ныстық мә-
се лелер ауыр невроздық, психосо матоздық тіпті 
суи цидалдық әрекеттерге әкелуі мүмкін» (Попо-
ва, 2005: 4) деген. Тұрмыс құрған әйел өмірге бала 
әкелу үдерісін жеке басына қарсы әрекеттерсіз іске 
асырады. Сонымен жүк тіліктің неке ішінде бо-
луы қай жағынан алып қарасақта дұрыс. Некесіз 
жүктілік шариғатпен құпталмайды, дегенмен бала-
ны дүниеге әкелуге тиым жоқ. Жалпы, жүктілікті 
жасанды түрде үзуге кейбір жағдайларда ғана 
рұқсат берілген, мысалы: «Ислам жүктілікті жа-
санды түрде үзуге, егер жүктілік әйел өміріне 
қауіп төндірсе, немесе денсаулығына маңызды 
кері әсері анықталса рұқсат берген, қалған уақытта 
іске асыруға болмайтын шара, тіпті жүктілік неке-
ден тыс көтерілген күннің өзінде» (Аль-Кардауи 
Юсеф, 1994: 89–90). Сонымен жүктілікті жасанды 
түрде үзуге дінмен тиым салынған, мысалы: «Про-
рок Мухаммад не разрешил утанавливать наказа-
ние к такой женщине до родов и завершения ею 
срока кормления ребенка грудью. В этом нет ни-
кокого греха. Мусульманские богословы считают, 
что совершение аборта, если оживление ребенка в 
утробе матери уже имело место – большой грех и 
преступление против личности, нравственности, 
жизни. Поэтому во многих мусульманских стра-
нах за аборт установлен выкуп как за убитого. Он 
называется – дийа» (Аль-Кардауи Юсеф, 1994: 89–
90). Дийа – ислам дінінде ауқымды түсініктердің 
бірі, оның ішінде жүктілік жасанды түрде үзілгенде 
оған төленетін төлем мөлшері, мағынасы т.б. қыр-
сырлары жеке талау керек тақырып. 

Биологиялық мұқтаждықтың (жыныстық қа-
ты нас) уақытымен басталып, қажетті уа қы тын да 
өтелуі, дінде астарлап айтылып, маңыз ды лығы на-

зардан тыс қалмаған. Биологиялық қажет тіліктің 
уақытынан шегертілуі гормоналдық сал дарларға 
алып келеді. Бұл медицина сала сын да түсіндіріледі. 
Жалпы, мәселемен жаһан ды түр де дүниежүзілік 
денсаулық сақтау ұйы мы ай на лысады. Жыныстық 
денсаулыққа ерек ше на зар аударуды қолға алған. 
1997 жыл дан бас тап ДДСҰ аясында психиатрия 
және адам  ның сек суалдығы туралы ғылыми бөлім 
ұйым дас тырылуы кездейсоқтық емес, кейін көп 
ұза май ДДСҰ жыныстық білім беру бағ дар ла ма-
ларын алға тарта бастады. Мұнда ғы мақ сат, жы-
ныстық қатынастың адам өмі рін дегі маңызды рө-
лін белгілеу, мысалы: «ДДСҰ ме дициналық және 
білім принциптері негі зін де құрылған ұйым ретінде 
жыныстық ден сау лыққа қатысты жаһандық және 
тұтас тық әдістерді алға тартады. Бұл контекс те 
жыныс тық денсаулықты түпсіз тәуелсіз тек қа на 
био ло гиялық және психологиялық фактор нәти-
жесі деп қарастыруға болмайды. Керсінше тәсіл 
адам ның жыныстық белсендігін, яғни оның фи-
зио  логиялық, психологиялық, әлеуметтік және 
мә дени компоненттерінің өзара жаһандық және 
дина микалық байланыстарының нәтижесін біл ді-
реді; шынтуайтында жыныстық қажеттілік адам-
ның тағамға, ұйқыға сияқты негізгі қа жет ті лік-
терінің бірі. Жыныстық қызметтің бұ зы  луы кез 
келген индивидтың өмір сапасы на не гативті әсер 
етуі мүмкін» (Калинина, 2010: 4) деп түсіндіреді. 
Сондай-ақ, «Әйелдің репро дук тивтік потенциалы-
на негативті әсер ететін басты факторлардың бірі ол 
– жүктілікті жасанды түрде үзу. Жүктілікті жасан-
ды түрде үзу дің санын азайтуға әрекеттенгенмен, 
әлі күн ге дейін бұл ота әйелдердің санының азаю-
уы на, жыныстық мүшелер ауруларының, бала 
кө тере алмау, жүктілікті соңына дейін жеткізе 
алмау және перинталдық патология сияқты меди-
ци на лық мәселелердің тууына себеп; егер жыл 
сайынғы жүктілікті жасанды түрде үзу санына 
тоқталатын болсақ оның тең жартысы оптимальды 
репродуктивті: 20 – 29 жастағы әйелдерге (51,6%) 
келеді, ал қалған жүктілікті жасанды түрде үзудің 
50% ерте немесе кейін денсаулыққа кері әсер етуі-
мен, тұрғылықты халықтың денсау лығының тө-
мендеуіне тікелей әсер еткен (Боранбаев, 2011: 3). 

Заманауи медициналық, әр түрлі қоғамдық 
ұйымдар жүктілікті жасанды түрде үзу салдарла-
ры төңірегінде жан–жақты зерттеулер жүргізіп, 
әр түрлі шараларды ойластырғанмен сандық 
көр сеткіштер көбеймесе азайған жоқ. Жаңа 
медициналық технологияларды, жүктілікті бол-
дырмау тәсілдерін игеру жүктілікті жасанды 
түрде үзу санының кемуіне әсер етпесе керек. 
Жүктілікті жасанды түрде үзудің көне мәселе 



97

Ю. Бертымұратов

екенін ескеріп, онымен исламның алдын алу 
жолында атқарған шараларын еске түсіретін 
болсақ, әлде қайда эффективті болғанын көреміз.

Нәтижелері және талқылама

Жүктілікті жасанды түрде үзу жаһанды мә-
се лелер қатарынан қалыс қалып, жекелеген ин-
тузиаст зерттеушілердің еңбектерімен шектелуі 
дұрыс емес. Кейбір мұсылман мем лекеттерінде 
мәселеге тым еркінсіп қарау жалпы, халықтың, 
оның ішінде өскелең ұрпақтың тек қана діни, 
рухани таза жолмен емес, сонымен қатар меди-
циналық, психологиялық, биоэтикалық тұрғы-
дан дұрыс дамымауына жол беріп отыр. Жағдай 
болашақ ұрпақтың дені мен тәні мәселесіне, ал 
дені мен тәні әліреген жағдайда ұлттың мен-
талдық психологиясының кереғар жаққа ауыт-
қуына жол беріп отыр, бұл бүгінгі заман ағымы. 

Жүктілікті жасанды түрде үзудің алдын алу 
жолында эффективті әдістерді қолдану адам зат-
тың уақытынан бұрын жойылып кетпеуінің кепілі.    

Қорытынды

Шариғат жүктілікті жасанды түрде үзуге 
түбегейлі тиым салады. Қасиетті Құран Кә-

рім аяттарында, Пайғамбар хадистерінде жүк-
тілікті жасанды түрде үзудің алдын алу, оны 
болдырмау уағыздалып, орындау парыз есеп-
теледі. Жа ңашыл, зайырлы мемлекетте адам-
дар дың ді ни уағыздарды орындау орындама-
уы өз ерік те рінде. Дегенмен уағыздардың 
тәрбиелік мәнінің шынайлылығын еске ріп, 
ол тәртіптерді адамдар орындаған жағ дайда 
қоғамды жақсарту тұр ғы сынан атқара тын 
қызметін егжейлі түсінген ғалым дінтану шы-
лар, уағыздарды заман талабына сай ғылыми 
талдаудан өткізіп, көпшілікке анықтамалық 
ақпарат ретінде жетуін қадағалауы мәселе 
төңірегінде өзекті. Ислам дінінің әр түрлі 
келеңсіздіктерді болдырмау жолындағы әре-
кеттерін жинақтап, талдап, қажет жағдайда 
жаңғырту дұрыс. Мысалы, уақытымен не-
келесу бойынша уағыздарды ғылыми тұр ғы-
дан талдап, тыңдаушыға жеткізу, оның бо-
ла шағының дұрыс жолда өрбуін қамтама сыз 
етеді. Осы сияқты шаралардың жаһандық 
тұрғыда қолға алынуы қоғамның дұрыс жол-
да қалыптасуына кепіл. Бұл үдеріс мемле-
кетте этикалық мәселелердің туындамауына, 
жүктілікті жасанды түрде үзу сияқты шешімі 
күрделі жағдайдың алдын алу.

